ՀԻՄՆԱՎՈՐՈՒՄ
«Տարածքներ հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման անհրաժեշտության մասին

1. Ընթացիկ իրավիճակը և իրավական ակտի ընդունման անհրաժեշտությունը
«Տարածքներ հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) մշակման անհրաժեշտությունը կապված է օրենքով և կանոնադրությամբ Շրջակա միջավայրի նախարարության էկոպարեկային ծառայությանը (այսուհետ՝ Ծառայություն) վերապահված լիազորությունների և խնդիրների իրականացման համար անհրաժեշտ պայմաններ ստեղծելու, նրա բնականոն գործունեությունն ապահովելու, Ծառայության կենտրոնական մարմնի աշխատողների համար պատշաճ, անվտանգ և առողջության համար անվնաս, աշխատանքի նորմալ պայմաններ ստեղծելու և աշխատողների անվտանգության ապահովման և առողջության պահպանության մասին նորմատիվ իրավական ակտերի պահանջներին համապատասխան կահավորված աշխատավայր ստեղծելու հետ։
Շրջակա միջավայրի նախարարության անտառային կոմիտեի փոխարեն 2024 թվականի հունվարի 1-ից գործում է էկոպարեկային ծառայությունը, որը «Էկոպարեկային ծառայության մասին» օրենքով ստանձնել է ամբողջովին նոր գործառույթներ, մասնավորապես՝ պետական անտառների, անտառային հողերի և բնության հատուկ պահպանվող տարածքների պահպանության ապահովումը և օրենսդրության կիրառման նկատմամբ պետական հսկողության իրականացումը։
Ծառայությունն ունի 1176 հաստիք, որոնցից 114-ը նախատեսված է կենտրոնական մարմնի գործառույթների, իսկ 1062-ը՝ 7 տարածքային ստորաբաժանման (մարզային վարչության) գործառույթների իրականացման համար։
Ծառայության կենտրոնական մարմնի թափուր հաստիքները դեռևս ամբողջությամբ համալրված չեն, ինչի պատճառներից մեկն էլ շենքային սակավ պայմաններն են, իսկ հաստիքների համալրման պարագայում Ծառայության կենտրոնական մարմնում կառաջանա լրացուցիչ աշխատասենյակների անհրաժեշտություն։
Համաձայն Հայաստանի Հանրապետության առողջապահության նախարարի 2010 թվականի սեպտեմբերի 24-ի «Կազմակերպություններում էլեկտրոնային հաշվիչ մեքենաների (համակարգիչների) անվտանգ շահագործման և օգտագործման» N 2.2.4-015-10 սանիտարական կանոնները և նորմերը հաստատելու մասին» N 19-Ն հրամանի 12-րդ կետի՝ էլեկտրոնային ճառագայթման խողովակով մոնիտորներ ունեցող էլեկտրոնային հաշվիչ մեքենաներն օժանդակ սարքերի` պրինտեր, սկաներ և այլնի հետ շահագործելու մեկ աշխատատեղի մակերեսը լինում է ոչ պակաս, քան 6 քառակուսի մետր, իսկ առանց օժանդակ սարքերի շահագործելու դեպքում` 4,5 քառակուսի մետր տարածք:
Հայաստանի Հանրապետության կառավարության 2023 թվականի հունիսի 22-ի թիվ N 1015-Ա որոշման համաձայն՝ քաղաք Երևան, Նորք-Մարաշ, Արմենակյան փողոց 129 հասցեում գտնվող շենքի 2-րդ հարկից 289.2 քառ. մետր մակերեսով տարածքն ամրացված է Հայաստանի Հանրապետության շրջակա միջավայրի նախարարության անտառային կոմիտեին (ներկայումս Ծառայություն)՝ մինչև 2025 թվականի հունվարի 1-ը։
Հայաստանի Հանրապետության կառավարության 2024 թվականի հոկտեմբերի 24-ի N 1701-Ա որոշման համաձայն` Ծառայությանն է ամրացվել քաղաք Երևան, Նորք-Մարաշ, Ա․ Արմենակյան փողոց, թիվ 129 հասցեում գտնվող շենքի 450.5 քառ. մետր մակերեսով 5-րդ հարկը։
Հայաստանի Հանրապետության կառավարության վերոնշյալ որոշումներով Ծառայությանն ամրացված տարածքները բավարար չեն ծառայողների համար պատշաճ աշխատանքային պայմաններ ստեղծելու համար։
Նշված հասցեի շենքի 3-րդ հարկը Հայաստանի Հանրապետության կառավարության 2003 թվականի սեպտեմբերի 17-ի N 1210-Ա որոշմամբ (փոփ․ 22.07.2004թ․ թիվ 1029-Ա որոշմամբ) անժամկետ և անհատույց օգտագործման իրավունքով ամրացված է «Հայանտառ» պետական ոչ առևտրային կազմակերպությանն այսուհետ՝ Կազմակերպություն։
Հաշվի առնելով այն հանգամանքը, որ Հայաստանի Հանրապետության կառավարության 2024 թվականի հոկտեմբերի 24-ի N 1701-Ա որոշմամբ Ծառայության ամրացված քաղաք Երևան, Նորք-Մարաշ, Ա․ Արմենակյան փողոց, թիվ 129 հասցեում գտնվող շենքի 450.5 քառ. մետր մակերեսով 5-րդ հարկի մի մասը ծառայելու է Ծառայության Երևան քաղաքի և Արմավիրի մարզային վարչության տեղակայման, ինչպես նաև զինանոցի և անհրաժեշտ պարագաների ու նյութերի համար, Ծառայության կենտրոնական մարմնի (ապարատի) թիվ 114 հաստիքների համալրման համար անհրաժեշտ է ունենալ լրացուցիչ աշխատասենյակներ և օժանդակ տարածքներ։
Հարկ է նաև նշել, որ աշխատանքային սենյակների սակավությամբ պայմանավորված Ծառայությունը չի կարողանում համալրել կենտրոնական մարմնի (ապարատի) թիվ 114 հաստիքները։
Նախագծի ընդունման անհրաժեշտությունը պայմանավորված է Ծառայության լիազորությունների և գործառույթների իրականացման համար պատշաճ միջավայր ապահովելու, ծառայողների համար անհրաժեշտ բավարար աշխատանքային պայմաններ ստեղծելու հետ։
Նախագիծը մշակելիս հաշվի է առվել նաև Կազմակերպությանը տարածքով ապահովելու՝ աշխատասենյակներ տրամադրելու անհրաժեշտությունը, որից ելնելով առաջարկվում է քաղաք Երևան, Նորք-Մարաշ, Ա․ Արմենակյան փողոց, թիվ 129 հասցեում գտնվող շենքի 2-րդ հարկի 289.2 քառ. մետր մակերեսով տարածքն անժամկետ և անհատույց օգտագործման իրավունքով հանձնել (ամրացնել) Կազմակերպությանը։

2. Առաջարկվող կարգավորման բնույթը
Նախագծով առաջարկվում է. 
1 Ծառայությանն ամրացված, Հայաստանի Հանրապետության սեփականություն հանդիսացող՝ քաղաք Երևան, Նորք-Մարաշ, Ա․ Արմենակյան փողոց 129 հասցեում գտնվող շենքի (անշարժ գույքի նկատմամբ իրավունքների պետական գրանցման վկայական N 27062024-01-0137) 2-րդ հարկի՝ 220,549 ՀՀ դրամ սկզբնական արժեքով, 289.2 քառ. մետր մակերեսով տարածքը (այսուհետ՝ տարածք 1) հետ վերցնել Ծառայությունից և ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե):
2 Նախագծի 1-ին կետում նշված՝ տարածք 1-ն անժամկետ և անհատույց օգտագործման իրավունքով հանձնել ամրացնել Կազմակերպությանը։ 
3 Կոմիտեին ամրացված և անհատույց օգտագործման իրավունքով Կազմակերպությանը հանձնված ամրացված, Հայաստանի Հանրապետության սեփականություն հանդիսացող՝ քաղաք Երևան, Նորք-Մարաշ, Ա․ Արմենակյան փողոց 129 հասցեում գտնվող շենքի (անշարժ գույքի նկատմամբ իրավունքների պետական գրանցման վկայական N 27062024-01-0137) 605․2 քառ․ մետր մակերեսով և 465 368,54 ՀՀ դրամ սկզբնական արժեքով 3-րդ հարկը (այսուհետ՝ տարածք 2) հետ վերցնել և ամրացնել (հանձնել) Ծառայությանը՝ օրենքով և կանոնադրությամբ Ծառայությանը վերապահված լիազորությունների և խնդիրների իրականացման, անհրաժեշտ աշխատանքային պայմանների ստեղծման նպատակով։

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Ծառայության կողմից:

4. Ակնկալվող արդյունքը
Նախագծի ընդունմամբ կլուծվի Ծառայության կենտրոնական մարմնի աշխատասենյակների հարցը, Ծառայության շարքերը համալրող ծառայողները կունենան անհրաժեշտ բավարար աշխատանքային պայմաններ, Ծառայության լիազորությունների և գործառույթների իրականացման համար կապահովվի պատշաճ միջավայր։

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Որոշման նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի ակնկալվում:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային /կամ այլ ռազմավարություններ
	Նախագիծը  կապված է ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման N 1 հավելվածով հաստատված ծրագրի շրջակա միջավայրի նախարարություն բաժնի 3-րդ նպատակի 7-րդ կետից (Հայաստանի Հանրապետության շրջակա միջավայրի պահպանության (էկոպարեկային) ծառայության մասին օրենքի նախագիծը Կառավարության հավանությանն արժանանալու վերաբերյալ Կառավարության որոշման ընդունում)։ «Էկոպարեկային ծառայության մասին» օրենքն ուժի մեջ է մտել 2024 թվականի հունվարի 1-ից։ 
	ՀՀ վարչապետի 2018 թվականի հունիսի 11-ի N 706-Ա որոշման N 4 հավելվածի համաձայն՝ Ծառայության հաստիքների առավելագույն թվաքանակը 1176 է, որոնցից 114-ը նախատեսված է կենտրոնական մարմնի գործառույթների, իսկ 1062-ը՝ 7 տարածքային ստորաբաժանման (մարզային վարչության) գործառույթների իրականացման համար։
Տարածք 2-ը Ծառայությանն ամրացվելու դեպքում Ծառայության կենտրոնական մարմնի (ապարատի) աշխատակիցների համար կապահովվի պատշաճ աշխատանքային պայմաններ։
